ურთიერთთანამშრომლობის მემორანდუმი
ქ. თბილისი                                                                                                                         25 მაისი 2020 წ.
ერთი მხრივ, სსიპ - განაგებო სიტუაციების კოორდინაციისა და გადაუდებელი დახმარების ცენტრი ს/კ 205307960 (შემდგომში-ცენტრი)  წარმოდგენილი მისი დირექტორის ავთანდილ თალაკვაძის სახით და მეორე მხრივ, სსიპ - დასაქმების ხელშეწყობის სახელმწიფო სააგენტო ს/კ 200293315 (შემდგომში-სააგენტო) წარმოდგენილი მისი დირექტორის მოვალეობის შემსრულებლის თამარ ბარკალაიას სახით, კეთილი ნების თავისუფალი გამოვლენის საფუძველზე გამოვთქვამთ მზადყოფნას ამ მემორანდუმის ფარგლებში ურთიერთთანამშრომლობის თაობაზე და ვთანხმდებით შემდეგზე:
მუხლი 1. ურთიერთთანამშრომლობის მიზანი
[bookmark: _GoBack],,ახალი კორონავირუსით (SARS-COV-2) გამოწვეული ინფექციის (COVID - 19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილებით განსაზღვრული ახალი კორონავირუსით (SARS-COV-2) გამოწვეული ინფექციის (COVID - 19) შედეგად მიყენებული ზიანის შემსუბუქების მიზნობრივი სახელმწიფო პროგრამის პირველი მუხლის მე-4 პუნქტით განსაზღვრული  პირების იდენტიფიცირების მიზნით ურთიერთთანამშრომლობა.
მუხლი 2. ურთიერთთანამშრომლობის ფარგლები
პირველ მუხლში დასახული მიზნის მისაღწევად, მხარეთა ურთიერთთანამშრომლობა მოიცავს მხარეებს შორის შეთანხმებას იმის თაობაზე, რომ ცენტრი გადასცემს სააგენტოს ,,2020 წლის ჯანმრთელობის სახელმწიფო პროგრამის დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილებით დამტკიცებული ,,სოფლის ექიმის“ სახელმწიფო პროგრამის ფარგლებში გათვალისწინებული სამედიცინო მომსახურების განმახორციელებელი პირების სიას. 
მუხლი 3. მხარეთა უფლება-მოვალეობანი
3.1. სააგენტო
ა) უფლებამოსილია ცენტრისგან მიიღოს იმ პირთა სია პირთა სახელის, გვარისა და პირადი ნომრის მითითებით, რომლებიც ,,2020 წლის ჯანმრთელობის სახელმწიფო პროგრამის დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილებით დამტკიცებული ,,სოფლის ექიმის“ სახელმწიფო პროგრამის ფარგლებში არიან სამედიცინო მომსახურების განმახორციელებელი პირები.
ბ) ვალდებულია გადაცემული სია გამოიყენოს მხოლოდ მემორანდუმით გათვალისწინებული მიზნების მისაღწევად. არ დაუშვას მესამე პირების წვდომა ცენტრის მიერ გადაცემულ ინფორმაციაზე. 
3.2. ცენტრი:
გადასცემს სააგენტოს იმ პირთა სიას, რომლებიც ,,2020 წლის ჯანმრთელობის სახელმწიფო პროგრამის დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილებით დამტკიცებული ,,სოფლის ექიმის“ სახელმწიფო პროგრამის ფარგლებში არიან სამედიცინო მომსახურების განმახორციელებელი პირები.
4. დამატებითი დებულებები:
4.1. ეს მემორანდუმი ძალაში შედის ხელმოწერისთანავე.
4.2. მემორანდუმი შედგენილია ორ ეგზემპლიარად და ხელმოწერილია მხარეთა მიერ. თითოეულ მხარესთან ინახება ხელმოწერილი მემორანდუმის ერთი ეგზემპლიარი.
მხარეთა რეკვიზიტები:
სსიპ - განაგებო სიტუაციების კოორდინაციისა                                       სსიპ - დასაქმების ხელშეწყობის 
და გადაუდებელი დახმარების ცენტრი                                                                სახელმწიფო სააგენტო
დირექტორი                                                                            დირექტორის მოვალეობის შემსრულებელი
        ა.თალაკვაძე                                                                                            თ. ბარკალაია

